
Педагогикалық кеңестің 

№1 ХАТТАМАСЫ 

Қатыскандар саны:8                                                              28.08.2021ж 

Тақырыбы: Өз жас топтары бойынша бағдарламаларды оқып-үйрену 

 

Күн тәртібінде: 

1. Жазғы-сауықтыру кезеңіндегі жұмысты талдау. 

2. Педагогикалық ұжымның балабақшаның  2021-2022 оқу жылына арналған 

жылдық жоспарымен танысуы.  

3. Балабақша жұмысында пайдаланылатын бағдарламалар мен технологиялар 

тізбесінің аңдатпасы және оны бекіту.  

4.Жылдық жоспарды, сабақ кестесін бекіту.  

5.Тәрбиешілер үшін «Балаларды балабақша жағдайына бейімдеу» 

консультациясы 

 

1. Балабақша меңгерушісі Жаппарова Лаззат  педагогикалық кеңесті жүргізді. 

Педагог қызметкерлердің тізімін жасап, педагогикалық кеңес хатшысын 

сайлады. Балабақшаның бір жылдық жоспарымен таныстырды. Биылғы жылға 

алған мақсат, міндеттерімізбалабақша және отбасы: жаңартылған білім беру 

мазмұны аясында табысты түлектің құзыреттілігін қалыптастыру.Денсаулық  

сақтау  технологиясын  енгізу  арқылы  балалар  мен  МДҰ  педагогтарының  

салауатты  өмір  салтын  қалыптастыру. Тәрбие мен оқыту мазмұнын 

жаңғыртуда, балаларды жалпы адамзаттық және ұлттық құндылықтарға баулу.  

2. Оқу қызметінің кестесі Қазақстан Республикасының Білім және ғылым 

министрінің 2012 жылғы 20 желтоқсанда бекіткен №557 бұйрығы  мектепке 

дейінгі тәрбие мен оқытудың үлгілік оқу жоспарына  сәйкес жүзеге 

асырылады. Осы аталған №557 бұйрыққа, 2020 жылы 12 мамырдағы №195 

бұйрықпен өзерістер мен толықтырулар енгізілді. Биылғы оқу жылында 

Үлгілік оқу жоспарындағы өзгерістер ортаңғы топтарда 0,5 сағат «Драма» 

оқу қызметі қысқартылды. Ересек топтарында 0,5 сағат «Драма» оқу қызметі 

қысқартылды. «Драма» оқу қызметінің жүктемесі «Көркем әдебиет» оқу 

қызметіне қосылды. «Әлеумет» білім беру саласын бойынша  экология 

негіздері оқу қызметі қысқартылды. 

3. Одан әрі  короновирустық инфекция таралуына байланысты шектеу 

шаралары кезеңінде білім беру ұйымдарында  оқу процесін іске асыру жөніндегі 

Қазақстан Республикасы Білім және ғылым министирлігінің 2020 жылғы 13 

тамыздағы №345 бұйрығымен және 1-қосымшасы әдістемелік ұстанымдарымен 

таныстырды. Бұйрық короновирустық инфекцияның таралуына байланысты 



шектеу шаралары кезеңінде балабақшада  қашықтан оқытуды ұйымдастыру және 

кезекші топтар жұмысын ұйымдастыру, жаңа оқу жылын ұйымдасқан түрде 

оңтайлы жағдайлар жасау мақсатында әзірленген. Онда ұйымдастырылған оқу 

қызметін ұйымдастыру  қашықтан білім беру технологияларын қолданып, үй жағдайында 

балаларға материалдар ұсынылады, ата-аналардың жетекшілігімен педагогтердің 

тапсырмаларын үйренеді және орындайды (ересек, мектепалды 

топтары/сыныптары) делінген.Қашықтан оқытудың барлық қатысушыларының 

(педагогтер, тәрбиеленушілер, балалардың ата-аналары/заңды өкілдері) ересек, 

мектепалды даярлық балаларын қашықтан оқытуды ұйымдастыру туралы 

сабақтың басталу күнін көрсете отырып хабардар етулеріңіз қажет. ҰОҚ 

конспектілерін (оқыту бейнесабақтары) әзірлеулеріңіз қажет.  Ата-аналар сабақ 

барысында, баланың сабақты қабылдауы туралы және  т.б. барлық сұрақтарды 

нақтылау үшін кері байланыс  арқылы ата-аналармен өзара іс-қимылды 

қамтамасыз ету қажет. Тәрбиеленушілердің ата-аналарына (заңды өкілдерін) 

балабақшада қолданылатын білім беру платформасы, сабақ кестесі туралы 

хабардар етуіміз қажет- делінген.Әдістемелік нұсқаулықты таныстыра келіп 

қашықтан жүргізілетін оқу қызметінің кестесі бекітілді. Онда ересек 

топтардың кестесі берілді. Ортаңғы және кіші топтар аптасына  1 рет оқу 

қызметтерін кіріктірілген түрде ата-аналарға ұсынады, қашықтан оқыту 

бойынша WhatsApp желісі қолданылатын болды. 

4.Қашықтан оқытуда педагогтың жұмыс орны және ережелері туралы 

айтты.Санитариялық қағидаларға сәйкес 15 минуттан артық емес қашықтан 

форматта сабақтар жүргізіңіздер. Педагог қашықтықтан оқыту кезінде жұмыс 

орнының техникалық дайындығы, педагогтың сырт-келбеті ұқыпты болу 

керектігін, сөйлеу мен дикцияны алдын ала пысықтауы тиіс екенін түсіндірді. 

Қашықтықтан өткізетін сабақтың алгоритмі балалардың жас ерекшеліктеріне 

сәйкес сабақтың тақырыбына сай болуын ескертті. Педагогтың имиджі мен 

этикетін сақтаңыздар –деді.  Кезекші топтардың жұмыс істеу ережелерін 

түсіндіріп өтті. Санитарлық-эпидемиологиялық жағдай жақсарған кезде 

балабақша қызметі біртіндеп қалпына келтіретінін айтты.  Кезекші топтарды 

оқытуды ұйымдастыру үшін ата-аналардың өтініші бойынша әр топта 15 балаға 

дейінгі контингенті бар кезекші топтар ұйымдастырылатынын, кезекші топтарға 

созылмалы ауруы жоқ жас балаларды қабылдауды ұсынды. Балаларды мақтап, 

мадақтап, видиозвоноктар жасап байланысып отырыңыздар. Балаларға үйдегі, 

көшкдегі сақтық шараларын, тазалық шараларын ескертіп отырыңздыр- деді. 

 

 

 

 



 

 

 

 

 

 

 

 

 

 

 

 

 

 

 

 

 

 

 

  



№2 ХАТТАМА 

Педагогикалық кеңес отырысы 

 

   21.10.2021ж                                                                Қатысқандар: 8 

 

 

Тақырыбы: «Жаңа технологияны колдану әдіс тәсілдері» 

 

Күн тәртібінде: 

 

1.Өткен кеңестің шешімдерінің орындалуы  

2.«Мектеп жасына дейінгі балалар үшін құммен ойынды педагогикалық тұрғыда 

ұйымдастыру» баяндама 

3.Балаларды ойын арқылы санай білуге үйрету тәсілдері. Пікір алмасу 

4.«Балалардың дене бітімінің жетілуіне арналған ойындарда құралдарды 

пайдалануы» тақырыпты тексерудің қорытындысы 

5.Ұйымдастырылған ашық оқу іс-әрекетін талдау 

 

1.Тыңдалды: Өткен кеңестің қаулыларының орындалуы. 

Сөйледі: меңгеруші Жаппарова Лаззат - өткен кеңестің қаулыларының 

орындалуына тоқталсам балабақша жұмысы,педагогикалық процесс қашықтан 

ұйымдастырылып жүргізілуде. Қазіргі таңда ата-аналардан сұраныс келіп 

түспегендіктен кезекші топтар жұмысын бастайамай отырмыз. Ата-аналар 

тарапынан сұраныс болып жатса 15 баламен кезекші топ жұмыс бастаймыз. 

Бүгінгі педагогикалық кеңесіміздің тақырыбы «Кәсіп таңдау - тек қана 

болашаққа үңілу емес, ол өзіңнің ішкі жан-дүниеңе үңілу» деп алып отырмыз, 

себебі көбіңіз өз еңбек жолдарыңызды жаңадан бастап отырсыздар, сондықтан 

ұжым алдындағы жауапкершілікті, өз таңдаған кәсібіңнің үздігі болу үшін 

нендей жұмыстар артқару керек сол жайында бүгін бірге ой бөлісетін боламыз. 

Адам өзінің болашақ кәсібіне әртүрлі жолдармен келеді. Біреуіңіз үшін ойға 

алған арманыңыз болса, біреуіңіз үшін отбасы дәстүрін жалғастыру, ал үшінші 

біреуіңіз әйтеуір бір мамандық  алу керек болғандықтан таңдаған болуларыңыз 

керек. Әрине таңдау жасау оңай емес. Ал біз болашақ ұрпақты тәрбиелеп 

отырғандықтан өз кәсібімізге немқұрайлы қарамауымыз керек. Балабақшадағы 

балалармен жұмысқа жетекшілік ететін бірден бір адам, ол сіздер 

тәрбиешісіздер. Педагогикалық үдерістің тиімділігі тәрбиешілердің  өз ісін 

сапалы орындаумен анықталады. Сол себепті балабақшамызға келген жас 

мамандарға ыңғайлы орта мен қатар осы  кәсіптің қыр-сырын үйретуіміз керек. 

Білікті маманнан білімді ұрпақ шығары сөзсіз. Ең бастысы сіздер зейінді, өз 



еңбектеріңізден қуаныш таба білсеңіздер, бойларыңызға жаңа күш қосылып 

еңбекке деген шабыттарыңыз арта түседі. Қазіргі уақытта әлемде болып жатқан 

індет ешбірімізге оңай соғып тұған жоқ, соған қарамай балаларымызды білімді, 

тәрбиелі етіп шығару мақсатында онлай форматта білім беріп жатырмыз. 

2.Тыңдалды: Тақырыпты бақылау қортындысы. 

Сөйледі: әдіскер Жаппарова Лаззат - «Тәрбиешінің онлайн форматта жүргізіп 

жатқан оқу қызметтерінің ұйымдастырылу тәртібі». Балабақшаның  тәрбиеші 

педагогтары дәл қазіргі уақытта Үлгілік оқу бағдарламасын балаларға тиімді 

жеткізу мақсатында, онлайын оқу қызметтерін жүргізіп жатыр. Барлық топтың 

дайындаған оқу қызметінің бейнежазбаларын көріп отырмыз. Оқу қызметтерінің 

ұзақтығы яғни бейнежазба 5-10 минут аралығын сақтап жатыр. Барлық топ 

тәрбиешілері балалармен сәлемдесіп бастап, өтілген тақырыптарға шолу жасап, 

жаңа тақырыптағы оқу қызметінің материалдарын ұсынғансыздар. Ересек топ 

тәрбиешісі Ердаханова Нұрбақыт дайындаған оқу қызметтеріндегі көрнекі-

құралдар сапасы жақсы, тәрбиешінің дыбыстауы анық балаларға түсінікті етіп 

жазылған. «Менің балабақшам» тақырыбындағы оқу қызметінде балабақша, топ 

бөлмелері таныстырылаған. Балабақша жиһаздарына тоқталып аттары аталып, 

жеке-жеке суреттері ұсынылған. "Математика негіздері" оқу қызметінде алыс-

жақын, кең-тар ұғымдарына тоқталып арнай суреттермен түсінікті етіп 

ұсынылған. Әрбір оқу қызметіне музыкамен әуенін қосып, бала ынтасын 

аударатындай етіп жасаған. Ортаңғы топ тәрбиешісі Балтабекова Роза 

балалардың ынтасын аудару үшін сұрақтар қойып, «Мені мұқият тамашалап 

отырсыңдар ма....» деп балаларды үлкен-кіші, алыс-жақын ұғымдарымен 

таныстырған. Ертегілер, тақпақтарды мәнерлі түрде айтқан. Сергіту сәттеріңіз 

ұзақ уақыт алған. Кіші топ тәрбиешісі Орынбекова Бибифатима  мултьфильм 

кейіпкерлерін пайдалана отырып оқу қызметтерін дайындаған.  Оқу 

қызметтерінде  дайындалған материалдар саны (слайд) көп. Ұсынысым: ата-

аналармен  тығыз байланыста болып, балаларының жаттаған тақпақтарынан кері 

байланыс жасау керегін айтыңыздар. Әрине дәл қазіргі уақытта ата-аналар 

мектепте оқитын балаларының сабағымен әуре,сондада, болса  балалабақша 

балаларын кішкентай демей уақыт бөлу керегін айтыңыздар.  

3. Тыңдалды: «Мектепке дейiнгi ұйымдарда тәрбиешілердің кәсіби 

құзіреттілігін жетілдірудің басым бағыттары» баяндама. 

Сөйледі: Жаппарова Лаззат- бүгінгі педагогикалық кеңесімізде бүгінгі күннің 

педагог –тәрбиешісі қандай болу керек,  өзіміздің кәсіби құзіреттілігімізді қалай 

жетілдіруіміз қажет, таңдаған кәсібімізді қандай деңгейде атқарып отырмыз сол 

жайында ой бөлісетін боламыз. «Мектепке дейiнгi ұйымдарда тәрбиешілердің 

кәсіби құзіреттілігін жетілдірудің басым бағыттары» тақырыбында дайындағын 

баяндамамда педагогтің кәсіби құзыреттілігіне тоқталам. Кәсіби  құзыреттілік - 

бұл  еңбек  нәтижелілігі  мен  тиімділігін анықтайтын білім  мен  біліктің  

жиынтығы,  бұл  педагогтің  тұлғалық  және  кәсіби қасиеттерінің оңтайлы 

үйлесімі.  

Сөйледі: тәрбиеші Ашимбекова Раушан - менің кәсіби құзіреттілікті түсінгенім 

бойынша әрбір маман өз саласы бойынша ой-пікірінің қалыптасуы, кәсібилігі,  



 

 
 

  



№3 ХАТТАМА 

Педагогикалық кеңес отырысы 

 

 13.12.2022                                                                       Қатысқандар: 7 

 

Тақырыбы: «Мектепке дейінгі ұйым қызметінде бала денсаулығын сақтау» 

 

Күн тәртібінде: 

 

1.Өткен кеңестің қаулыларының орындалуы 

2.Денсаулық сақтау технологиясын енгізу, мектепке дейінгі білім беру жүйесін 

жаңғыртудың басым бағыттарының бірі 

3. Баяндама: «Сенсорлық тәрбие бойынша дидактикалық ойындар» 

4. «Құм терапиясын тиімді қолданудың жолдары» -қысқаша баяндама 

5. Келесі педагогикалық кеңеске дайындық: Презентациясы: «Мектепке дейінгі 

балаларды өз халқының салт-дәстүрімен және мәдениетімен таныстыру арқылы 

патриоттық тәрбие беру» 

 

1.Тыңдалды: Өткен кеңестің қаулыларының орындалуы. 

Сөйледі: Меңгеруші Л.Жаппарова– өткен кеңестің шешімдерінің орындалуына 

тоқталды тәрбиешілер балаларға оқу материалын түсінікті етіп жеткізуде, 

танымдық қызығушылығы мен белсенділігін дамыта отырып тәртіптілік, 

жауапкершілікті сезіне отырып жұмыс жүргізіп жатыр.  

 

2.Тыңдалды: 

Сөйледі: балабақша меңгерушісі Л.Жаппарова - дені сау бала - ол, тек 

отбасының ғана емес барлық қоғамның бақыты мен ізгі қуанышы. Әр білім беру 

мекемесі балалардың денсаулығына толықтай жауап береді. Мектепке дейінгі 

балалар уақытының көп бөлігін балабақшада тәрбиеші мен медбикенің 

қарамағында өткізеді. Биылғы жылы әр баланың денсаулығын сақтау мен 

нығайтудың алдын алу жұмыстарында, баланың психофизикалық дамуындағы 

міндеттерді шешу де, мектепке дайындау да, денсаулық сақтау технологиясын 

кеңінен қолдануды жоспарладық. Жылдық мақсат етіп алдық. Қазіргі заманда 

балалардың денсаулығы нашарлап, әлеуметтік жағдайда баланың дұрыс өмір 

сүру бейнесін қалыптастыруды меңзейді. Сол себепті балабақшада денсаулық 

сақтау технологиясының маңызы зор. Балалардың ауруларын төмендету үшін 

педагогтардың кәсібей шеберліктерін өрлету және де ата-аналармен 

ынтымақтаса отырып, шынықтыру кешенін ұйымдастыру. Бұл шаралар барлық 

білім салаларымен байланыстырып, әрекеттестіріп жалпы «Денсаулық сақтау 

технологиялары» деп аталады- деп денсаулық сақтау технологиясын 

балабақшада жүргізілуіне де, тоқталды. Біз бүгінгі педгагогикалық кеңесімізде 

осы тақырыпты ашатын боламыз- деді. 

 

 

 



3. Тыңдалды: Баяндама: «Сенсорлық тәрбие бойынша дидактикалық ойындар» 

 

Сөйледі   тәрбиеші Орынбекова Бибифатима   -   Қазақстан Республикасында  

білім беруді дамытудың  мемлекеттік бағдарламасының мақсаттарына жету үшін  

мектепке дейінгі тәрбие мен оқытудың мазмұнын жаңарту көзделген болатын. 

Сондықтан әр педагогқа сапалы білім беру үшін көп ізденуге, жаңаша ізденуге 

тура келеді.  Қазіргі заманғы білім беру құрылымында нешебір жаңа 

технологиялар өмірге келуде. Сол технологиялардың бірі кұм технологиясы. 

Бүгін мен сіздерге Ойын қатысушыларының жас ерекшеліктерінің кеңдігімен, 

шығармашылық мүмкіндігімен, бейнелілік және әмбебаптылығымен.  

Баяндама қоса тіркелді. 

Тәрбиеші Балтабекова Роза - мен жұлдызқұрт ойынын ойнату балаларға 

қызықты болады деп ойлаймын. 

4. Тыңдалды: «Құм терапиясын тиімді қолданудың жолдары» -қысқаша 

баяндама оқыды. 

Еліміз егемендік алып, өз мәртебесі биіктей түскен шақта ең алғашқы алға қояр 

міндеттердің бірі –ол бала тәрбиесі. Ел тізгінін берік ұстай білетін ұрпақ 

тәрбиелеу-біздің борышымыз. Еліміздің болашағын жалғастырушы ұрпақ 

тәрбиелеу. Ал сол жас ұрпаққа тәрбие беретін бүгінгі тәрбиеші мамандар 

тәрбиелеу мен білім берудің  жаңаша жетілдірілген әдіс-тәсілдерін іздестіріп, 

күнделікті жұмыс барысында жаңашыл бағыттар қарастырып, оны өздерінің іс-

тәжірбиесінде қолданып отырса бала тәрбиесі алға басары сөзсіз. 

Қазіргі таңда қоғамда болып жатқан әлеуметтік – экономикалық өзгерістер мен 

еліміздің білім беру саласының әлемдік білім кеңістігіне өтуі білім беру 

саласында, соның ішінде мектепке дейінгі тәрбиелеу мен оқытуға уақыт 

талабына сай өзгерістер енгізуді талап етіп отыр. 

 

5. Әдіскер Жаппарова Лаззат  тартымды рефлексивті-рөлдік ойын «Балабақшада 

баланың дені сау болу үшін не көмектеседі?» ойнатты. Арнайы қысқа видио 

жасап допты әріптесінің атаны атап лақтырып балабақшада баланың дені сау 

болуы үшін не көмектеседі деген сауал қойды. Келесі аты аталған тәрбиеші 

қысқа видио жасап өз ойымен бөлісіп, келесі әріптесіне  эстафетаны жалғады. 

Мынадай ұсыныстар айтылды: балабақшада денсаулық сақтау технологиясын 

қолдану, балаларды теледидар және компьютер алдынан алыстатудың жолын 

табу керек,  ата – аналармен баланың салауатты өмір салтын ұстанудағы 

тиімділігіне кеңес беру қажет, әрбір адам өздерінің денсаулықтарына көңіл бөлуі 

қажет. Топ бөлмелерді жиі желдетіп, ауа алмастырып отыру керек. Балалардың 

бойына шақ жиһаздар алу, спорттық құралдарды көбейту, ата – аналармен 

балалардың үйдегі күн тәртібін сақтау туралы кеңес жүргізу қажет. Оқу қызметі 

кезінде әрдайым сергіту сәтін, көзге арналған жаттығулар жасату қажет. 

Баланың омыртқа қисаюының алдын алу мақсатында күні бойғы қымыл – 

қозғалысын күшейту. Педагогтар тәрбиеленушілерінің жеке бас 

психофизикалық ерекшеліктерін ескеру қажет- деген ұсыныстарын айтты және  

 



 
 

 

 

 

 

 

  



№4 ХАТТАМА 

Педагогикалық кеңес отырысы 

 

23 .02.2023ж                                                                           Қатысқандар: 7 

 

Тақырыбы: ««Мәңгілік ел»  Патриоттық Актісінің құндылықтары тәрбиелеу-

оқыту үдерісінде» 

 

Күн тәртібінде: 

1. Өткен кеңестің қаулыларының орындалуы. 

2. Баяндама: «Мәңгілік ел- балалардың болашағының рухани жаңғыруына, 

ұлтымыздың мерейін асыратын негізі» 

3. Салыстырмалы тексеру қорытындысы: «Ата-аналармен жүргізілген 

жұмыстардың сапасы»  

4. Тәрбиеші-педагогтың  жұмыс тәжірибесінің презентациясы: «Мектепке 

дейінгі балаларды өз халқының салт-дәстүрімен және мәдениетімен 

таныстыру арқылы патриоттық тәрбие беру» 

 

1.Тыңдалды: Өткен кеңестің қаулыларының орындалу жағдайы. 

Сөйледі: меңгеруші Л.Жаппарова- өткен кеңесте шығарылған қаулылар 

бойынша тәрбиешілер қажетті жұмыстарды жасаған. Ата-аналармен санитарлық 

–ағарту жұмыстары жүргізіліп коронавирусы жайында барлықтарына қажетті 

ақпарат берілген.  

1. Өткен кеңестің қаулылары қанағаттанарлық. 

 

2. Тыңдалды: «Мәңгілік ел- балалардың болашағының рухани жаңғыруына, 

ұлтымыздың мерейін асыратын негізі»тақырыбында баяндама. 

Сөйледі: Баймаганбетова Гулбара - «Балалар – біздің елдің бүгінгісі мен 

болашағы біздің мемлекеттің басты байлығы мен тірегі. Дамудың бірінші кезеңі, 

тәрбие мен білім берудің бірінші сатысы – балалар бақшасы» Н.Ә.Назарбаев. 

Балабақша – келешек ел басқарар, жер суына иелік етер, ел – халқын гүлдентер, 

мерейін өсіріп, мәртебесін биіктетер жасампаз жандарды шыңдап, өмірдің ең 

басты сатысын қалайтын киелі ұя. Мәңгілік ел- балалардың болашағының 

рухани жаңғыруына, ұлтымыздың мерейін асыратын негізі деп қараумыз керек. 

Себебі балабақшадан бала бойына ұлттық құндылықтарымызды сіңдіріп өсірсек, 

салт-дәстүріміздің келешегі кемел деген сөз.  

Баяндама қоса тіркелді. 

Сөйлегендер тәрбиеші Болатбекова Кундыз  балабақшадағы балалар 

түсінгенін,  естігенін, көргенін ой-қимылын тіл арқылы жеткізеді. Сондықтан 

баланың өз ана тілінде дамуы, сөйлеуі, ойлауы басты мәселе. Бізге өмір сүру 

үшін ауа мен тамақ қаншалықты қажет болса, бала санасының жетілуіне өз ана 

тілі мен тарихы соншалықты қажет. Біздің балаларымыз ана тілінде ойлай алса, 

сөйлей білсе сол біздің жеткен жетістігіміздің бірі «Мәңгілік ел» патриоттық 

актісін іске асқаны деп ойлаймын. 



Тәрбиеші  Орынбекова Бибифатима - Рухани жаңғыру отбасынан басталады деп 

ойлаймын. Отбасы баланың негізі қаланатын оның табиғи даму ортасы. 

Отбасында тыныштық болса, үйде тыныштық болады. Үйде тыныштық болса, 

мемлекетте тыныштық болады. Мемлекетте тыныштық болса, әлемде тыныштық 

болады. «Мәңгілік Елдің» болашағын жалпыадамзаттық құндылықтарға 

негізделе отырып құра аламыз. Ата-ана үлкенді сыйлау, кішіге қамқорлық, 

мейірбандық, инабаттылық көрсету сияқты ізгі қасиеттердің иесі боласа сол 

қасиеттерді бала бойына сіңдіріп өседі. Ата – бабадан келе жатқан дәстүрлерді 

ең алдымен өзіміз түсініп, балаларға оның нәрін сіңіре білсек, болашақ 

ұлтжанды ұрпақ тәрбиелесек – бұл еңбегіміздің жанғаны, тәуелсіз ел 

болашағына қосқан үлкен үлесіміз деп білемін. 

 

3. Тыңдалды: Балабақшаның барлық тобында жүргізілген салыстырмалы 

тексерудің қорытындысы. 

Сөйледі: меңгеруші Л.Жаппарова – «Ата-аналармен жүргізілген жұмыстардың 

сапасы» тақырыпты тексеру қорытындысына тоқталды. Тәрбиешілердің ата-

аналарымен ынтымақтаса жасаған жұмысы тәрбие жұмысының табысты 

болуының басты кепілі. Ата-аналарды педагогикалық үдерістің  белсенді мүшесі 

ету оңай шаруа емес. Осы мәселеде балабақша тәрбиешілері өз тобының ата-

аналарымен жүргізіп жатқан жұмысына тексеру жүргізілді. Жаңа оқу жылының 

басында барлық топ ата-аналар жиналысын онлайн форматта өткізген. Ата-

аналарды қашықтан оқыту кезіндегі білім беру платформасымен таныстырған. 

Қашықтан оқыту кезінде баланы мейлінше тәрбиеші берген тапсырмаларға 

күштемеу керегі айтылған. Ата-аналар жиналысының хаттамалары жазылған. 

Балалардың қажетті құжаттары жинақталған. Ата-аналар туралы мәлімет 

алынған, ұялы телефондарының номерлері бар, ата-аналарға whatsApp интернет 

желісі арқыла ата-аналар чаты ашылған. Оқу қызметтері, ұйымдастырылған оқу 

кестесіне сай жіберіліп отырылған. «Қашықтан оқыту кезінде баланы дайындау» 

тақырыбында ересек, кіші  топтардың тәрбиешілері Орынбекова 

Бибифатима,Ашимбекова Раушан  ата-аналарға консультация берілген. «Отбасы 

татулық мекені»  көпбалалы, үлгілі отбасыларды насихаттау мақсатында отбасы 

күніне орай шағын видиороликтер дайындалып, топ ата-аналарына интернет 

желісі арқылы жіберілген. Ата-аналармен жүргізілген жұмыстар жақсы 

деңгейде. 

Ұсынысым: Ата-аналарға интернет желісі арқылы дәмді ас дайындау мәзірін, 

балаларды күтіп баптаудағы тиімді әдістермен бөлісуін немесе үй бикелеріне 

қажетті кеңестері болса арнайы видиоролик жасап балабақша ата-аналарымен 

бөлісуін сұраңыздар және ұйымдастырыңыздар. 

 

4.Тыңдалды: Тәрбиеші-педагогтың  жұмыс тәжірибесінің презентациясы. 

Мектепке дейінгі балаларды өз халқының салт-дәстүрімен және мәдениетімен 

таныстыру арқылы патриоттық тәрбие беруде мынадай жұмыстар атқарып 

жатырмын. Бірінші кезекте Ұлттық құндылықтар дегеніміз не? деген сұраққа 

тоқталасам.   Әр ұлттың өзінің ұлттық құндылықтары болады. Бір ұлтты 

екіншілерінен ерекшелендіріп тұратыны оның: тілі, ертегілері, мақал-мәтелдері,  



 
 

 

 

 

 

 

  



 

№5 ХАТТАМА 

Педагогикалық кеңес отырысы 

 

 12 .05.2022ж                                                                           Қатысқандар: 7 

 

Тақырыбы: «Педагогикалық ұжымның 2021-2022оқу жылындағы 

жұмысының нәтижелілігі» 

 

Күн тәртібінде: 

 

1. Өткен кеңестің қаулыларының орындалуы 

2. 2021-2022 оқу жылында орындалған жұмыстардың есебі. 

3. Үлгілік оқу бағдарламаларды меңгеру деңгейі 

4. Жазғы сауықтыру кезіндегі жұмыс жоспарын қарау және бекіту.  

 

1. Балабақша меңгерушісі Жаппарова Лаззат онлайн форматта балабақшаның 

қорытынды педагогикалық кеңесін өткізді. Өткен кеңестің қаулыларының 

орындалуына тоқталды. Тәрбиешілер өз жұмыстарында өтпелі тақырыптарға сай 

халық ауыз әдебиеттерін ертегілер, санамақтар, жаңылтпаш балаларға үйретті. 

Тәрбиешілер дайындаған оқу қызметінің видиороликтерін әдіскер Болатова У 

қадағалап отырды.  

2. Тыңдалды: Әлемде болып жатқан мынау індет барша адамзатқа оңай тимеді. 

Адамның басты байлығы денсаулығы болғандықтан, карантин талаптарын 

орындап оқшауланып үйде отырмыз. Алайда Қазақстанымыздың келешегі жас 

ұрпақтың қолында болғандықтан, балаларымызды білім нәрімен сусындатуымыз 

қажет. Білімді ұрпақ келешегіміздің, дамуымыздың кепілі. Биылғы жылы 

балабақша карантиндік ережелерге бағынып онлайн форматта жұмыс жасады. 

Ата-аналардың сұранысымын кейбір балабақшалар өз жұмыстарын кезекші 

топпен, яғни 15 баламен жүргізді. Жыл бойына педагогикалық процесіміз 

онлайн түрде жүргізіліп тәрбиешілер сіздерге де, ата-аналарға да, қиындық 

туғызды. Әрине онлайн болғандықтан ұялы телефон оқушының басты құралы 

болды. Мектепте оқитын балаларына ұялы телефонмен қамтамасыз ете алмай 

отырған ата-анаға ойын баласы, балабақша баласының тапсырмалары артықша 

болды. Ата-аналармен мейлінше түсіністікте жұмыс жүргізу оңай болмады. 

Тәрбиешілерден педагог этикетін ұстауды, адамгершілік қасиеттерді сақтауы 

талап ететін уақыт болғаны бәрімізге белгілі. Соған қарамай балабақшадағы 

педагогикалық процесті жүргізуге барынша бір ауыздан ат салысқандарыңызға 

рахметімді айтамын деді меңгеруші Л.Жаппарова. Биылғы оқу жылы  1 

қыркүйек «Білім күнін» ата-аналарға онлайн құттықтау жолдап, балалардың 

балабақша туралы тақпақтарын тыңдадық. №1 педагогикалық кеңесте 

балабақшаның жылдық жоспары, оқу қызметінің кестесі бекітілді. Ересек топ 

тәрбиешілері арнайы оқу қызметінің кестесіне сай шағын видиороликтер 

дайындап ата-аналар чатына жіберсе, ортаңғы және кіші топ тәрбиешілері 

аптасына 1 рет өтпелі тақырыптарға сай материалдарды онлайн форматта 



балаларға ұсынды. Оқу қызметінің дайындалған видиоролигін алдын ала көріп 

кем, артық тұстарын түзетіп отырдық. Тіл мерекесін ересек топ балалары 

арасында құттықтау, тақпақтар айтып тойласақ. «Алтын күз» мерекесіне барлық 

топ балалары қатыстырылды. Онда балар тақпақтар, сән үлгілерін көрсетсе, ата-

аналар жемістермен көкөністерден дайындалған ас түрлерін ұсынды. 

Жеңімпаздар мараппатталды. Тұңғыш Елбасы күніне орайбалабақша ұжымы 

ата-аналармен, балаларға құттықтау тілектер жолдады. Тәуелсіздік күніне 

балалар ән,би, тақпақтарымен бөліссе, ата-аналар өз тілектерін айтты. Жаңа 

жылдық мерекеде тақпақтар айттып, балалар арасында сурет салудан сайыс 

өткіздік, сыйлықтармен мараппатталды.  Аналар мерекесіне балабақша ұжымы, 

аналарымызға құттықтау жасап, дәмді ас даярлаудан мастер класстар 

ұйымдастырды. Ұлттық мерекеміз 22 Наурыз мерекесіне балаар тақпақ оқып, 

ата-налармен тәрбиешілер арасында наурыз көжеден челенж ұйымдастырылды. 

Мамыр мерекелері балалар тақпақтар мен әндер орындады. «Менің үйдегі бір 

күнім», «Бөлме гүлдерін күтіп баптаймыз», «Тазалық құралдары», «Үй 

жануарлары», «Спорт,спорт,спорт» тақырыбындағы ашық оқу қызметтеріне, ата-

аналар кері байланыс жасап видиороликтер жіберді.  

Ата-аналарға «Қашықтан оқыту кезінде баланы дайындау» кеңестер берілді. 

«Отбасы татулық мекені»  көпбалалы, үлгілі отбасыларды насихаттау, 

видиороликтер дайындау.«Менің үйім- менің қорғаным» тақырыбында үздік 

пост жариялау жұмыстары жүргізілді. «Шығармашылық» білім беру саласы 

сурет, жапсыру, мүсіндеу бойынша жұмыстардың жүргізілуі төмен болды. 

Келесі жаңа оқу жылында бес білім салаларын кіріктіре отырып 

«Шығармашылық» білім саласы бойынша жұмыстарды жандандыруымыз қажет. 

 

3. Тыңдалды: Әдіскер Л.Жаппарова-  балабақшада оқу жылында Үлгілік оқу 

бағдарламасын балалардың меңгеру деңгейі бойынша  бастапқы, аралық және 

қорытынды мониторинг жүргізіледі. Қорытынды мониторингті топ тәрбиешілері 

топтағы баланың үлгілік оқу бағдарламасында күтілетін нәтижелер сай жасайды. 

Жалпы топтың жиынтық есебі бес білім беру саласы бойынша жасалып 

әдіскерге ұсынады. Балабақшаның топ балаларының білім деңгейінің орташа 

балын яғни балабақшаның жиынтық есебін әдіскер жасап, ЖААӘД бөліміне 

тапсырады.  

4. Төртінші мәселеде жазғы сауықтыру кезіндегі балабақшаның жұмысы 

жоспарланды. Биылғы жылы балабақша өз жұмысын онлайн форматта 

жүргізгендіктен, жазғы маусымы да онлайн форматта болмақ. Еліміздегі 

санитарлық - эпидемиологиялық жағдай тұрақталып жатса, жаңа оқу жылында 

балабақша өз жұмысын бастайды. Балаларға тақпақтар, ертегілер мен ойындар 

онлайн түрінде жіберіп отырыңыздар.  

 

                                        

 

                                           

 

               



 


